
MENADŽMENTU

INSTITUCIJE OMBUDSMENA F BiH

IZVJEŠTAJ REVIZORA

Izvršili smo reviziju finansijskih izvještaja i poslovanja INSTITUCIJE OMBUDSMENA F BiH, za finansijsku 2002. godinu, koji su iskazani na stranicama od 1 do 8. Naša odgovornost je da u skladu sa opće prihvaćenim revizijskim standardima i standardima Međunarodne organizacije vrhovnih revizorskih institucija – INTOSAI i Zakonom o reviziji budžeta F BiH («Službene novine F BiH» br. 48/99), izvršimo godišnju reviziju finansijskih izvještaja i damo mišljenje zasnovano na našem pregledu. Odgovornost menadžmenta INSTITUCIJE OMBUDSMENA je da ispuni svoje zakonske obveze u provođenju propisanih djelatnosti INSTITUCIJE OMBUDSMENA na efektivan način i u skladu sa pozitivnim zakonima i propisima. Menadžment je, također, odgovoran za finansijske izvještaje.

1. Reviziju smo obavili u skladu sa generalno prihvaćenim revizijskim standardima i INTOSAI standardima. Ovi standardi zahtijevaju da reviziju planiramo i obavimo s ciljem postizanja razumne osnove za procjenu da li finansijski izvještaji predstavljaju tačan i istinit prikaz poslovanja tokom godine i stanja na kraju godine, odnosno da li su finansijske transakcije izvršene u skladu sa zakonskim propisima. Revizija podrazumijeva, naknadni pregled i provjeru računovodstvenih promjena kod budžetskog korisnika, u cilju ustanovljavanja njihove usklađenosti sa unaprijed postavljenim kriterijima, na temelju ispitivanja, testiranja i prikupljanja dokaza, koji potkrepljuju iznose i objave u finansijskim izvještajima. 

Vjerujemo da je izvršena revizija pouzdan osnov za izražavanje našeg mišljenja.

2. Institucija ombudsmena se do 01.01.2002. godine finansirala iz sredstava OSCE-a.

3. Nakon obavljene revizije skrećemo pažnju na sljedeće :
· Računovodstvene procedure i politike vezane za evidentiranje poslovnih promjena nisu donesene u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

4. Po našem mišljenju, finansijski izvještaji daju istinit i fer pregled finansijskog položaja INSTITUCIJE OMBUDSMENA F BiH na dan 31.12.2002. godine, osim za navedeno pod tačkom 4.

IZVJEŠTAJ 

O OBAVLJENOJ REVIZIJI

FINANSIJSKIH IZVJEŠTAJA

INSTITUCIJE OMBUDSMENA F BiH NA DAN 31.12.2002. GODINE

1 UVOD

Na osnovu ovlaštenja, a u skladu sa Zakonom o reviziji budžeta/proračuna u F BiH «Službene novine F BiH» broj 48/99, obavljena je revizija finansijskih izvještaja na dan 31.12.2002. godine INSTITUCIJE OMBUDSMENA F BiH.

Ured za reviziju budžeta/proračuna F BiH prvi put vrši reviziju finansijskih izvještaja Institucije ombudsmena. Reviziju je izvršio tim u sastavu:

Fuad Velić, dipl.oec. ovlašteni revizor

Dijana Šutalo, dipl.oec. mlađi revizor

Revizija je izvršena u periodu od 31.03.2003. do 04.04.2003. godine u prostorijama Institucije ombudsmena u prisustvu ovlaštenih predstavnika Institucije ombudsmena.

2 OPĆI  PODACI

Institucija ombudsmena je osnovana u skladu sa Ustavom F BiH, a uređena je prema Zakonu o ombudsmenima F BiH «Službene novine F BiH» broj 32/00. Ovim zakonom utvrđene su ovlasti, nadležnosti, sastav, imenovanje i prestanak funkcija ombudsmena, imuniteti i nespojive funkcije, istražni postupak, obavezna saradnja sa Ombudsmenom BiH, povjerljivi i tajni dokumenti i obavezna diskrecija, odgovornosti organa vlasti, preporuke, izvještavanje i komunikacija, izvještaji, pravila postupka i osoblje.

Ombudsmen je neovisna institucija ustrojena radi zaštite ljudskog dostojanstva, prava i sloboda fizičkih osoba, kako je i zajamčeno Ustavom Bosne i Hercegovine i Ustavom Federacije Bosne i Hercegovine, kao i međunarodnim ugovorima koji su njihov sastavni dio.

Ombudsmen radi na otklanjanju posljedica kršenja ljudskih prava i sloboda, a posebno posljedica etničkog progona.

Ombudsmene imenuju i smjenjuju Zastupnički dom i Dom naroda Parlamenta F BiH, na zajednički prijedlog nadležnog tijela Zastupničkog doma i Doma naroda. Ombudsmeni se imenuju na period od četiri godine i mogu biti ponovno imenovani samo jednom.

Svaki Ombudsmen imenuje ostalo osoblje u okvirima Budžeta odobrenog za tu namjenu od Vlade F BiH ili u početku, od Premijera. U skladu sa članom 37. Zakona o Ombudsmenima F BiH osoblje Ombudsmena će biti automatski razriješeno kada novi Ombudsmen bude imenovan i zatečeno osoblje može biti ponovno imenovano.  

Organizacija i funkcionisanje Institucije ombudsmena regulisano je Memorandumom o razumijevanju između Organizacije za sigurnost i saradnju u Evropi (OSCE) i Federacije Bosne i Hercegovine od 09.10.2001. godine.

Pravila o organizaciji i načinu vršenja funkcija Institucije ombudsmena donijeli su Ombudsmeni F BiH aktom broj 232/02 od 18.11.2002. godine.

Navedenim Pravilima za obavljanje poslova i zadataka iz nadležnosti Institucije ombudsmena obrazovane su sljedeće osnovne organizacione jedinice:

Centralni ured sa sjedištem u Sarajevu

Područni uredi u Bihaću, Livnu, Mostaru, Travniku, Tuzli i Zenici

Odjel za prava djeteta (nalazi se u Centralnom uredu i finansira se iz sredstava donacija).

Obavljanjem poslova i zadataka iz okvira nadležnosti i ovlaštenja Institucije ombudsmena rukovode Ombudsmeni. 

Sjedište Institucije ombudsmena je u Sarajevu, u ulici Valtera Perića br. 15.

Institucija ombudsmena se finansira iz Budžeta F BiH osim Odjela za prava djeteta koji se finansira iz sredstava donacija.

U Instituciji ombudsmena na dan 31.12.2002. godine broj zaposlenih je bio 47. 

CILJ REVIZIJE

 Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni, u svakom značajnom pogledu, u skladu sa ukupnom važećom zakonskom regulativom.

Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine, kao i dosljednog provođenja zakonskih propisa u poslovanju i to :

da li je sistem internih kontrola uspostavljen i postavljen u cilju sprečavanja i otkrivanja pogrešnih prikazivanja;

da li je Institucija ombudsmena u svom poslovanju djelovala u okviru zakonskih okvira;

da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima.

Ciljevi koji su postavljeni prije otpočinjanja revizije su u toku revizije u potpunosti ostvareni putem intervjua sa odgovornim licima i uvidom u prateću dokumentaciju.

3 NALAZI I PREPORUKE 

Tim Ureda za reviziju je primjenio analitičke procedure na temelju uzoraka (F BiH standard revizije 230, 320, 520 i 530) i dokazne testove na Instituciju ombudsmena u različitim procentima uzoraka ovisno od nivoa značajnosti bilansnih pozicija.

3.1 Menadžment i sistem internih kontrola 

Prilikom analize rada menadžmenta i sistema internih kontrola u toku revizije, a u skladu sa INTOSAI standardom, tačka 142, izvršena je procjena da li sistem interne kontrole pomaže u zaštiti imovine i resursa, da li se osigurava tačnost i cjelovitost računovodstvenih evidencija i pouzdanost finansijskih izvještaja Institucije. 

Institucija ombudsmena je rezultate svoga poslovanja i organizacije rada iskazala u godišnjim finansijskim izvještajima za čije iskazivanje je odgovoran menadžment.

Sagledavanje rada menadžmenta je izvršeno sa aspekta :

organizacije rada i osiguranja zakonitosti rada;

pouzdanosti informacija u finansijskim izvještajima i rezultata poslovanja;

uspostave i rada sistema internih kontrola, računovodstvenih procedura i politika.

Menadžment je donio Pravila o organizaciji i načinu vršenja funkcija Institucije ombudmena, sa utvrđenim predmetom rada i izvršiocima posla. Uvidom u funkcionisanje sistema internih kontrola koji je ugrađen u organizaciju poslovanja Institucije ombudsmena, revizorski tim je u toku revizije konstatovao da funkcionisanje interne kontrole u najvećoj mjeri obezbjeđuje menadžmentu zaštitu imovine, sprečavanje i otkrivanje greške, kao i tačnosti i potpunosti računovodstvene evidencije i pravovremeno pripremanje pouzdanih finansijskih izvještaja Institucije ombudsmena i pored činjenice da računovodstvene procedure i politike kao i sistem internih kontrola nije donešen u pisanoj formi.

Preporuka menadžmentu :

· da menadžment Institucije ombudsmena uspostavi internu kontrolu svih operacija, kako bi se sa sigurnošću ostvarila efikasnost poslovanja i postupanja u skladu sa važećim zakonskim propisima. Internu kontrolu je potrebno uvrstiti u sve aktivnosti i poslovne procese sa ciljem postizanja veće pouzdanosti izvještaja o rezultatima poslovanja i transparentnijeg načina rada.

3.2 Usklađenost sa zakonskim propisima

Revizijom finansijskih izvještaja za 2002. godinu, Tim za reviziju je utvrdio da Institucija ombudsmena nije postupila u skladu sa važećim zakonskim propisima u slijedećem slučaju:

Suprotno članu 15. i 16. Uredbe o naknadama i drugim materijalnim pravima rukvoditelja izvršnih organa vlasti F BiH i službenika federalnih ministarstava i drugih tijela federalne uprave «Službene novine F BiH» br. 44/98 i 49/00, nije obezbijeđena saglasnost Premijera za korištenje privatnog smještaja uposlenog koji ima pravo na naknadu za odvojeni život u skladu sa članom 2. navedene  Uredbe koja glasi «djelatniku i službeniku koji u skladu sa članom 149. Zakona o radnim odnosima i plaćama službenika organa uprave u F BiH privremeno raspoređen ili upućen na rad van mjesta prebivališta njegove obitelji pripada naknada za odvojeni život za troškove ishrane u visini od 70% prosječne mjesečne plaće ostvarene u F BiH u prethodnom mjesecu».

Preporuka menadžmentu :

da se u skladu sa članom 15. i 16. Uredbe o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave, obezbijedi saglasnost Premijera za korištenje privatnog smještaja uposlenog.

3.3 Donošenje i izvršenje proračuna

Budžet Institucije ombudsmena F BiH za 2002. godinu donešen je 30.03.2002. godine i objavljen je u «Službene novine F BiH» broj 12/02. Unutarnjih preraspodjela između pojedinih pozicija Budžeta u 2002. godini nije bilo.

3.3.1  Prihodi 

Institucija ombudsmena F BiH se u 2002.godini finansirala iz Budžeta FBiH. U navedenom periodu je ostvarila 2.710.293 KM što je manje za 13.33 % od planiranih. U svom poslovanju ne ostvaruje vlastite prihode.

3.3.2 Rashodi 

Ukupno ostvareni rashodi u 2002. godini iznose 2.711.143,34 KM i u odnosu na planirane su manji za 13,33%. U navedenom iznosu je sadržan iznos od 850,00 KM koji se odnosi na rashode od internih transakcija i nije iskazan u sljedećoj tabeli.

Ostvareni rashodi i izdaci u 2002. godini

	R.b
	Opis
	Budžet za 2002.god
	Raspoloživa sredstva 31.12.2002.
	Izvršenje Budžeta za 2002.god.
	Index

5/3

	1
	2
	3
	4
	5
	6

	RASHODI I IZDACI ( I+II)
	3.128.260
	2.929.529
	2.710.293
	86,63

	I Tekući rashodi ( a+b+c+d )
	3.128.260
	2.929.529
	2.710.293
	86,63

	a) Plaće i naknade ( od 1 do2 )
	2.208.800
	2.208.800
	2.174.044
	98,42

	1.
	Bruto plaće i naknade
	2.000.000
	2.000.000
	1.996.336
	99,81

	2.
	Naknade troškova zaposlenima
	208.800
	208.800
	177.708
	85,10

	b) Doprinosi poslodavca
	256.000
	256.000
	222.525
	86,92

	3.
	Doprinosi na teret poslodavca
	256.000
	256.000
	222.525
	86,92

	c) Izdaci za materijal i usluge
	663.460
	464.729
	313.724
	47,28

	4.
	Putni troškovi
	120.050
	53.544
	35.921
	29,92

	5.
	Izdaci za energiju
	50.274
	50.274
	24.389
	48,51

	6.
	Izdaci za komunalne usluge
	128.478
	108.478
	63.927
	49,75

	7.
	Nabavka materijala
	93.100
	73.223
	60.778
	65,28

	8.
	Izdaci za usluge prevoza i goriva
	16.660
	16.660
	948
	5,69

	9.
	Unajmljivanje imovine i opreme
	56.840
	56.840
	54.898
	96,58

	10.
	Izdaci za tekuće održavanje
	41.160
	12.529
	7.838
	19,04

	11.
	Izdaci za osiguranje i bankarske usluge
	20.090
	20.090
	37
	0,18

	12.
	Ugovorene usluge
	136.808
	73.091
	64.988
	47,50

	II Izdaci za nabavku stalnih sredstava
	-
	-
	-
	-

Tim Ureda za reviziju je sistemom uzorka izvršio uvid u dokumentaciju i utvrdio slijedeće: 

Bruto plaće u 2002. godini (neto plaće, naknade, doprinosi iz plaća i porez na plaće) isplaćene su u iznosu 1.996.336,07 KM i za 0,19% su manje od planiranih. Obračun i isplata plaća je vršena na osnovu člana 4. Memoranduma o razumijevanju između Organizacije za sigurnost i saradnju u Evropi (OSCE) i F BiH te člana 28. do 34. Pravilnika o radnim odnosima i plaćama zaposlenih u Instituciji ombudsmena F BiH. 

U skladu sa navedenim članovima, Ombudmeni primaju plaću Predsjednika Vrhovnog suda F BiH, zamjenici plaće identične plaćama sudija Vrhovnog suda F BiH, a pomoćnici plaće koje odgovaraju plaćama sudija kantonalnih sudova. Naprijed navedene plaće su utvrđene odredbama člana od 34. do 42. Zakona o sudačkoj i tužiteljskoj funkciji u F BiH («Službene novine F BiH» broj 22/00). 

Plaće ostalog zaposlenog osoblja u Instituciji ombudsmena utvrđene su tako da se kao polazni koeficijenti uzimaju koeficijenti-platni razredi odgovarajućih odnosno sličnih radnih mjesta službenika federalnih organa uprave propisanih u Zakonu o radnim odnosima i plaćama službenika organa uprave u F BiH, a zatim se uvećavaju na ime specifičnosti poslova i radno-pravnog statusa te obima poslova pojedinih radnih mjesta. Navedeno uvećanje u Instituciji ombudsmena F BiH objašnjavaju članom 4. Memoranduma o razumijevanju koji glasi «domaće pomoćno osoblje će biti nagrađivano prema najboljim domaćim uslovima uzimajući u obzir nivo plata u bilo kojem organu vlasti za slične kvalifikacije, iskustvo i odgovornost» i nacrta Budžeta za 2002. godinu koji je sastavni dio Memoranduma o razumijevanju. Institucija ombudsmena opravdava navedeno uvećanje i činjenicom da radni status svog osoblja Institucije ombudmena traje za period trajanja mandata Ombudsmena, tj. četiri godine i da istekom tog perioda automatski prestaje radni odnos kad novi Ombudsmeni budu imenovani.

Naknade troškova uposlenih u 2002. godini isplaćene su u iznosu od 177.707,69 KM i za 14,90% su manje od planiranih. Navedene naknade odnose se na:

	Naknade za prevoz sa posla i na posao           
	10.852,50 KM

	Naknade troškova smještaja

 
	8.640,00 KM

	Naknade za odvojeni život
 
	3,536,78 KM

	Naknade za topli obrok
          
	105.820,28 KM

	Regres za godišnji odmor
           
	 34.147,53 KM

	Jubilarne nagrade
 
	5.000,00 KM

	Pomoć u slučaju smrti
 
	2.759,40 KM

	Naknade za bolovanje
 
	4.451,20 KM

	Porez na dodatna primanja
 
	2.500,00 KM


Naknade troškova smještaja i naknade za odvojeni život se odnose na jednog uposlenog radnika. 

Jubilarne nagrade isplaćene u iznosu od 5.000 KM a odnose se na isplate po 200 KM povodom 8. marta na koje je plaćen porez na dodatna primanja. 

Doprinosi poslodavca u 2002. godini isplaćeni su u iznosu od 222.524,69 KM i za 13,08% su manji od planiranih.

Izdaci za materijal i usluge u 2002. godini (iskazani u prethodnoj tabeli) isplaćeni su u iznosu od 313.724,89 KM i za 52,72% su manji od planiranih. Najveće stavke navedenih rashoda čine ugovorene usluge 20,71%, izdaci za komunalne usluge 20,37%, izdaci za nabavku materijala 19,37% i unajmljivanje imovine i opreme 17,49%.  
Najveću stavku u izdacima za komunalne usluge čine izdaci za telefonske i PTT usluge u iznosu od 59.754,28 KM.

Uvidom u prezentiranu dokumentaciju revizorski tim je konstatovao da se prilikom nabavke materijala u ukupnom iznosu od 60.778,00 KM, primjenjivala Uredba o postupku nabavke roba, usluga i ustupanja radova («Službene novine F BiH» broj 31/98).

Unajmljivanje imovine i opreme iznosi 54.898,00 KM i odnosi se na izdatke za zakup područnih ureda u Mostaru, Tuzli, Travniku i Livnu. Ugovori o zakupu sa fizičkim licem za ured u Mostaru su ovjereni u nadležnoj ispostavi Porezne uprave.

Izdaci za usluge prevoza i goriva iskazani su u iznosu od 948,30 KM. Razlog manje ostvarenog izdatka u odnosu na planirani je što je izdatke goriva za Instituciju ombudsmena u 2002. godini snosio OSCE.

Ugovorene usluge iznose 64.987,79 KM i u odnosu na planirane su manje za 52,49%. Najveću stavku ovih rashoda čine pravne, kompjuterske i ostale nespomenute usluge koje čine 89,56% ovih rashoda ili u apsolutnom iznosu 58.208,29 KM. Za navedene usluge su sklopljeni pojedinačni ugovori o djelu i porezi po ovom osnovu su uredno obračunati i plaćeni. 

3.4 Stalna sredstva

Prema Izvještaju o izvršenom popisu stalnih sredstava na dan 31.12.2002. godine, Institucija ombudsmena F BiH ne posjeduje stalna sredstva- opremu iz razloga što Misija OSCE-a za Bosnu i Hercegovinu nije do sada prenijela u skladu sa članom 5. Memoranduma o razumijevanju koji je potpisala sa Vladom F BiH u vlasništvo stalna sredstva – opremu, što znači da je Misija OSCE-a za BiH vlasnik svih stalnih sredstava-opreme koje koristi Insitucija ombudsmena F BiH.

U periodu od 01.01.2002. godine do 31.12.2002. godine nije bilo nabavki stalnih sredstava-opreme iz sredstava  Budžeta F BiH pa je stanje stalnih sredstava-opreme na dan 31.12.2002. godine bilo nula.  

Preporuka menadžmentu :

· da se poduzmu adekvatne mjere kako bi član 5. Memoranduma o razumijevanju između Organizacije za sigurnost i saradnju u Evropi (OSCE) i Federacije Bosne i Hercegovine bio ispoštovan, odnosno kako bi se u što skorijem roku oprema i materijalna sredstva prenijela u trajno vlasništvo Institucije ombudsmena.

3.5 Obaveze

Prema Izvještaju o izvršenom popisu na dan 31.12.2002. godine i izvršenom revizijom, Tim za reviziju je utvrdio da je stanje kratkoročnih obaveza iznosilo 218.785,70 KM i sastoji se od:

obveze prema dobavljačima u iznosu od 22.262,93 KM.

obaveze za ukalkulisane plaće za XII mjesec 2002. godine u iznosu od 196.522,77 KM.

Navedene obaveze prema dobavljačima se odnose na obaveze iz tekućeg poslovanja kao što su: izdaci za PTT usluge, izdaci za zakupninu, izdaci za električnu energiju, izdaci za nabavku kancelarijskog materijala.

Tim Ureda za reviziju je utvrdio da je na dan 31.01.2003. godine stanje gore navedenih obaveza bilo 9.261,72 KM.

3.6 Računovodstvo

Računovodstvene procedure i politike nisu donešene u pisanoj formi. Finansijski izvještaji su sačinjeni na propisanim obrascima i uredno su popunjeni. Knjigovodstveno evidentiranje se vrši u skladu sa Pravilnikom o knjigovodstvu budžeta u F BiH. Knjigovodstvena dokumentacija se ovjerava (na dokumentima postoje potpisi ovlaštenih osoba). Knjigovodstvene evidencije su zasnovane na kronološkom prikazivanju nastalih poslovnih promjena i stanja. Institucija ombudsmena knjigovodstvene promjene evidentira putem Trezora F BiH i na taj način koristi jedinstven informatički sistem na nivou F BiH za vođenje knjigovodstva. Pristup navedenom informatičkom sistemu sa odgovarajućom zaštitom ima ovlaštena osoba u domenu svog posla za koji je zadužena.

Preporuka menadžmentu : 

· da se internim aktom u pisanoj formi donesu računovodstvene procedure i politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

4 ZAKLJUČAK

Tokom obavljanja revizije Tim Ureda za reviziju je uočio određene nedostatke, uz nalaze je istakao preporuke i predlaže :

· da se internim aktom u pisanoj formi donesu računovodstvene procedure i politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

Na kraju mišljenja smo, da preporuke koje smo dali u ovom izvještaju treba u narednom periodu provesti dosljedno, kako bi finansijski izvještaji u potpunosti iskazivali istinit i fer finansijski položaj INSTITUCIJE OMBUDSMENA, kao i da bi se poslovanje u potpunosti uskladilo sa zakonskim propisima.

5 KOMENTAR

U ostavljenom roku, Institucija ombudsmena F BiH se nije pismeno očitovala na Izvještaj o izvršenoj reviziji finansijskih izvještaja na dan 31.12.2002. godine. 

Sheet1

		R.b		Opis		Budžet		Raspoloživa sredstva		Izvršenje Budžeta		Index

												5-Mar

		1		2		3		4		5		6

		RASHODI I IZDACI ( I+II)				3,128,260		3,128,260		2,710,293		86.63

		I Tekući rashodi ( a+b+c+d )				3,128,260		3,128,260		2,710,293		86.63

		Plaće i naknade				2,208,800		2,208,800		2,174,044		98.42

		1.		Bruto plaće i naknade		2,000,000		2,000,000		1,996,336		99.81

		2.		Naknade troškova zaposlenima		208,800		208,800		177,708		85.1

		Doprinosi poslodavca				256,000		256,000		222,525		86.92

		3.		Doprinosi na teret poslodavca		256,000		256,000		222,525		86.92

		Izdaci za materijal i usluge				663,460		663,460		313,724		47.28

		4.		Putni troškovi		120,050		120,050		35,921		29.92

		5.		Izdaci za energiju		50,274		50,274		24,389		48.51

		6.		Izdaci za komunalne usluge		128,478		128,478		63,927		49.75

		7.		Nabavka materijala		93,100		93,100		60,778		65.28

		8.		Izdaci za usluge prevoza i goriva		16,660		16,660		948		5.69

		9.		Unajmljivanje imovine i opreme		56,840		56,840		54,898		96.58

		10.		Izdaci za tekuće održavanje		41,160		41,160		7,838		19.04

		11.		Izdaci za osiguranje i bankarske usluge		20,090		20,090		37		0.18

		12.		Ugovorene usluge		136,808		136,808		64,988		47.5

		II Izdaci za nabavku stalnih sredstava				-		-		-		-

		R.b		Opis		Budžet za 2002.god		Raspoloživa sredstva 31.12.2002.		Izvršenje Budžeta za 2002.god.		Index

												5-Mar

		1		2		3		4		5		6

		RASHODI I IZDACI ( I+II)				3,128,260		3,128,260		2,710,293		86.63		100.00%

		I Tekući rashodi ( a+b+c+d )				3,128,260		3,128,260		2,710,293		86.63

		a) Plaće i naknade ( od 1 do2 )				2,208,800		2,208,800		2,174,044		98.42

		1.		Bruto plaće i naknade		2,000,000		2,000,000		1,996,336		99.81		73.66%

		2.		Naknade troškova zaposlenima		208,800		208,800		177,708		85.1		6.56%

		b) Doprinosi poslodavca				256,000		256,000		222,525		86.92		8.21%

		3.		Doprinosi na teret poslodavca		256,000		256,000		222,525		86.92

		c) Izdaci za materijal i usluge				663,460		663,460		313,724		47.28

		4.		Putni troškovi		120,050		120,050		35,921		29.92		1.33%

		5.		Izdaci za energiju		50,274		50,274		24,389		48.51		0.90%

		6.		Izdaci za komunalne usluge		128,478		128,478		63,927		49.75		2.36%

		7.		Nabavka materijala		93,100		93,100		60,778		65.28		2.24%

		8.		Izdaci za usluge prevoza i goriva		16,660		16,660		948		5.69		0.03%

		9.		Unajmljivanje imovine i opreme		56,840		56,840		54,898		96.58		2.03%

		10.		Izdaci za tekuće održavanje		41,160		41,160		7,838		19.04		0.29%

		11.		Izdaci za osiguranje i bankarske usluge		20,090		20,090		37		0.18		0.00%

		12.		Ugovorene usluge		136,808		136,808		64,988		47.5		2.40%

		II Izdaci za nabavku stalnih sredstava				-		-		-		-






